
<<Հայաստանի Հանրապետության բյուջետային համակարգի մասին>> Հայաստանի Հանրապետության օրենքի 19-րդ հոդվածի 3-րդ մասին և 23-րդ հոդվածի 3-րդ մասին համապատասխան` Հայաստանի Հանրապետության կառավարությունը որոշում է.
1. <<Հայաստանի Հանրապետության 2011 թվականի պետական բյուջեի մասին>> Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2010 թվականի դեկտեմբերի 23-ի <<Հայաստանի Հանրապետության 2011 թվականի պետական բյուջեի կատարումն ապահովող միջոցառումների մասին>> թիվ 1748-Ն որոշման N N 5, 10-11 հավելվածներում կատարել փոփոխություններ` համաձայն  NN 1-5 հավելվածների:

2. Հայաստանի Հանրապետության կառավարության 2011 թվականի ապրիլի 28-ի <<<<Տարրական  դասարանների աշակերտներին  անվճար դասագրքերով և ուսումնական գրականությամբ ապահովում ու ավագ դպրոցների դասագրքերի հրատարակում>>, <<Ռազմագիտության կաբինետների վերականգնում>>, <<Սփյուռքի հայկական կրթական հաստատություններին ուսումնական գրականության և օժանդակ նյութերի մշակում և տրամադրում>>, <<Հատուկ դպրոցների համար նախատեսված ծրագրերի, դասագրքերի, ձեռնարկների, ուսումնական այլ նյութերի մշակում և  հրատարակում>> և <<<<Նախնական մասնագիտական /արհեստագործական/ և միջին մասնագիտական կրթության և ուսուցման /ՄԿՈւ/ բարեփոխումներ>> ծրագրի շրջանակներում գույքի և սարքավորումների ձեռքբերում>>  ծրագրերի 2011 թվականի  ֆինանսավորման չափերը հաստատելու մասին>> N 526-Ն որոշման մեջ կատարել հետևյալ փոփոխությունները` 

1) ուժը կորցրած ճանաչել որոշման N 5 հավելվածը,
2) որոշումը լրացնել նոր N 6 հավելվածով` համաձայն N 6 հավելվածի: 
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀՀ կրթության և գիտության նախարար Արմեն Աշոտյան
Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր Ո Ւ Մ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2011 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 23-Ի ԹԻՎ 1748-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԱՊՐԻԼԻ 28-Ի N 526-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ 
ՆԱԽԱԳԾԻ ՎԵՐԱԲԵՐՅԱԼ

Իրավական ակտի անհրաժեշտությունը (նպատակը).

Հայաստանի Հանրապետության կառավարության սույն որոշման նախագծի ընդունումը հնարավորություն կընձեռնի շարունակել <<Նախնական մասնագիտական /արհեստագործական/ և միջին մասնագիտական կրթության և ուսուցման /ՄԿՈՒ/ բարեփոխումներ>> ծրագրի շրջանակներում  թվով 12 միջին մասնագիտական ուսումնական հաստատությունների հիմնանորոգման  աշխատանքները:

ՀՀ կառավարության վերոհիշյալ որոշման նախագծի ընդունումը հնարավորություն կստեղծի շարունակել նաև թվով 4 ավագ դպրոցի հիմնանորոգման աշխատանքները: 

Ընթացիկ իրավիճակը և խնդիրները.

Հայաստանի  Հանրապետության և Եվրոմիության միջև կնքված համաձայնագրի շրջանակներում նախատեսվում է ավարտին հասցնել վերոհիշյալ ուսումնական հաստատությունների հիմնանորոգման աշխատանքները, սակայն ՀՀ 2010 թվականին հատկացված միջոցները բավարար չեն ծրագիրն ամբողջությամբ իրականացնելու համար: Ներկա վիճակով որոշ քոլեջներում հնարավոր չէ  տեղադրել և նպատակին ծառայեցնել նույն ծրագրով ստացված գույքը և սարքավորումները:

Նախագծում ներառված ավագ դպրոցների հիմնանորոգման աշխատանքների համար 2010 թվականին կազմվել են նախագծա​նա​խահաշվային փաստաթղթեր` ՀՀ 2011 թվականի պետական բյուջեի նախագծով այդ հաստատությունների վերանորոգման համար նախատեսված գումարներին համապատասխան, այն դեպքում երբ նշված միջոցներով հնարավոր չէր ամբողջությամբ ավարտին հասցնել վերանորոգման աշխատանքները: Ելնելով վերոհիշյալից 2010-2011թթ կազմված նախագծա​նա​խահաշվային փաստաթղթերում ընդգրկվել են առավել անհետաձգելի աշխատանքներ /տանիքի վերանորոգում, ջեռուցման համակարգի անցկացում, դռների և լուսամուտների փոփոխում և այլն/: Քանի որ ՀՀ 2011 թվականի պետական բյուջեով հատկացված միջոցները բավարար չեն նշված ավագ դպրոցների հիմնանորոգման աշխատանքները ամբողջությամբ ավարտելու համար անհրաժեշտություն է առաջացել նախագծով ներկայացված լրացուցիչ միջոցների հատկացման, որի հետ կապված առաջացել է նաև համապատասխան նախագծա​նա​խահաշվային փաստաթղթերի մշակման անհրաժեշտություն:   
Միաժամանակ, հաշվի առնելով, որ մինչև ձմռան ժամանակաշրջան քիչ ժամանակ է մնացել և գնման այլ ընթացակարգ կիրառելու դեպքում հնարավորություն չի լինի իրացնել գումարը, ուստի նախարարությունը առաջարկում է քոլեջներում աշխատանքները կատարել հիմնանորոգման աշխատանքներ իրականացնող կազմակերպությունների միջոցով` բանակցային ընթացակարգով, առանց գնումների հայտարարությունը նախապես հրապարակելու, համաձայն <<Գնումների մասին>> ՀՀ օրենքի 20-րդ հոդվածի 5-րդ կետի 2-րդ ենթակետի` ծագել է գնման անհետաձգելի պահանջ և, արտակարգ իրավիճակից ելնելով, գնման այլ ընթացակարգի կիրառումը ժամկետի առումով անհնար է, պայմանով, նման պահանջը հնարավոր չէր կանխատեսել:
Տվյալ բնագավառում իրականացվող քաղաքականությունը.

Անհրաժեշտություն է առաջացել շարունակել աշխատանքները և նոր ուսումնական տարվա սկզբին վերոհիշյալ քոլեջներում և ավագ դպրոցներում ստեղծել ուսումնական գործընթացի բնականոն կազմակերպման համար անհրաժեշտ պայմաններ:

Կարգավորման նպատակը և բնույթը.

Աշխատանքներն առանց ժամանակ կորցնելու շարունակել և ստեղծել ուսումնական գործընթացը բնականոն կազմակերպելուն անհրաժեշտ պայմաններ:

Նախագծի մշակման գործընթացում ներգրավված ինստիտուտները և անձինք. 
ՀՀ կրթության և գիտության, ՀՀ ֆինանսների, ՀՀ արդարադատության, ՀՀ քաղաքաշինության նախարարությունների աշխատակիցները: 

Իրավական ակտի կիրարկման դեպքում ակնկալվող արդյունքը. 

Աշխատանքները կշարունակվեն և արդյունքում կունենանք ամբողջությամբ հիմնանորոգված 12 տարածաշրջանային պետական քոլեջներ, պայմաններ կստեղծվեն վերոհիշյալ ծրագրով քոլեջներին հատկացված սարքավորումները տեղադրելու և ըստ նպատակին օգտագործելու համար, ինչպես նաև ամբողջությամբ կավարտվեն թվով 4 ավագ դպրոցի հիմնանորոգման աշխատանքները:

Այլ տեղեկություններ.

Քոլեջների հիմնանորոգման աշխա​տանքների փորձագիտական դրական եզրակացություն ունեցող նախագծա​նա​խահաշվային փաստաթղթերը անհրաժեշտության դեպքում կներկայացվեն առձեռն:


Արմեն Աշոտյան
Տ Ե Ղ Ե Կ Ա Ն Ք
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Հայաստանի Հանրապետության կառավարության սույն որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ  չի առաջացնի:
Տ Ե Ղ Ե Կ Ա Ն Ք
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Այլ իրավական ակտերում փոփոխությունների և/կամ լրացումների անհրաժեշտությունը.

Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.

Համապատասխանում է:
3. Այլ տեղեկություններ.

Չկան:























































































































































